
ᓂᑐᐦᑯᔨᓐ ᑭᔮᐦ ᐐᒋᐦᐄᐙᐎᓐ ᐋ ᓈᓈᑭᒋᐦᑖᑭᓂᐎᒡ - 
ᐋ ᐅᐙᔮᐱᐦᑖᑭᓂᐎᒡ ᒥᔪᐱᒫᑎᓰᐎᓐ ᐄᔨᔨᐤ ᐊᔅᒌᐦᒡ 

ᐋ ᐐᐦ ᐃᔑ ᐱᑯᐦᑖᑭᓂᐎᒡ 

!
ᐋ ᐐᐦ ᐃᔑ ᐱᑯᐦᑖᒥᓂᐎᒡ 1: ᐊᓐ ᐋ ᐅᐦᒋ ᒋᔅᒑᔨᐦᑖᑯᐦᒡ ᒥᔪᐱᒫᑎᓰᐎᓐ ᑭᔮᐦ ᐋ ᐃᔅᐱᔨᒡ 
ᐄᔨᔨᐅᒡ ᐅᐱᒫᑎᓰᐎᓂᐙᐦᒡ, ᐋᐅᒄ ᒥᑯᒋᒃ ᑖᐱᑑ ᒋᐱᐦ ᐃᔑᓈᑯᓂᔨᐤ ᑭᔮᐦ ᒫᒃ ᐋᐅᒄ ᒋᐱᐦ ᐐᐦ 
ᐱᑯᐦᑖᑭᓂᐎᐤ ᒧᔮᒻ ᐋ ᐃᔑᓈᑯᓂᔨᒡ ᑯᑎᑭᒡ ᐊᐙᓂᒌ ᐋ ᐃᔑ ᐙᐐᒋᐦᐋᑭᓂᐎᒡ ᐅᑖᐦ ᑯᐯᒃ ᐊᔅᒌᐦᒡ᙮ 
ᐋᐅᒄ ᒫᒃ ᒥᔥᑏᐦ ᓈᑎᐙᔨᐦᑖᑯᐦᒡ ᒑᒀᓐ ᒑ ᐃᐦᑎᓈᓂᐎᒡ ᒑ ᒌ ᐅᑎᐦᒋᐱᔨᓈᓂᐎᒡ ᐊᓐ ᒋᐱᐦ 
ᐃᔑᓈᑯᓂᑯᐱᓐ᙮ 

!
ᐋ ᐐᐦ ᐃᔑ ᐱᑯᐦᑖᑭᓂᐎᒡ 2: ᒥᑯᒋᒃ 80 ᑎᐦᑣᐤ ᐋ ᒌᓂᒀᓂᐦᑖᑦ ᐋᔑᑯᒻ ᑐᐎᔥᑖᐤᐦ ᒋᐱᐦ ᐃᔥᐱᔥ 
ᐱᒥᐱᔨᐦᑖᑭᓂᐎᐤ ᓂᑐᐦᑯᔨᓐ ᐋᐱᑎᓰᐎᓐ ᑭᔮᐦ ᐐᒋᐦᐄᐙᐎᓐ ᐊᓂᑖᐦ ᐄᔨᔨᐤ ᐃᐦᑖᐎᓐᐦ᙮ ᐊᓐ ᒫᒃ 
ᐃᔑᓈᑯᐦᒑ ᐊᑎᑑ ᒥᐦᒑᑣᐤ ᐋ ᒌᓂᒀᓂᐦᑖᑦ ᐋ ᐱᒥᐱᔨᐦᑖᑭᓂᐎᒡ ᓂᑐᐦᑯᔨᓐ ᐋᐱᑎᓰᐎᓐ ᑭᔮᐦ 
ᐐᒋᐦᐄᐙᐎᓐ ᐅᑖᐦ ᑯᐯᒃ ᐊᔅᒌᐦᒡ ᐃᔥᐱᔥ ᐐ 80 ᑎᐦᑣᐤ ᐋ ᒌᓂᒀᓂᐦᑖᑦ ᐋᔑᑯᒻ ᑐᐎᔥᑖᐤᐦ, ᐋᐅᒄ 
ᓈᐦᐋᐤ ᑖᐱᔥᑯᓐ ᒋᐱᐦ ᐃᔥᐱᔥ ᐱᒥᐱᔨᐦᑖᑭᓂᐎᐤ ᐊᓂᑖᐦ ᐄᔨᔨᐤ ᐃᐦᑖᐎᓐᐦ᙮ 

!
ᐋ ᐐᐦ ᐃᔑ ᐱᑯᐦᑖᑭᓂᐎᒡ 3: ᒑ ᐐᒋᐦᑖᑭᓂᐎᒡ ᐋ ᐃᔑ ᓂᑎᐙᔨᐦᑖᑯᐦᒡ ᐊᓂᑖᐦ ᐋᐱᑎᓰᓯᐅᒡ, ᐋ 
ᐃᔑ ᐃᔮᐱᒋᐦᑖᑭᓂᐎᒡ ᒑᒀᓐ, ᓂᑣᐱᐦᒋᑭᓐᐦ ᑭᔮᐦ ᔔᔮᓐ ᐋ ᐃᔑ ᓂᑎᐙᔨᐦᑖᑯᓯᑦ ᐋᒄ ᒫᒃ ᒑ ᒌ 
ᐐᒋᐦᐋᑭᓂᐎᒡ ᐄᔨᔨᐅᒡ ᐋ ᐃᔑ ᓂᑎᐙᔨᐦᑎᐦᒡ, ᐋᐅᒄ ᑭᔮᐦ ᒑ ᒋᔅᒌᐦᑖᑭᓂᐎᒡ ᐊᓐ ᒫᒀᒡ ᐋᑳ 
ᐃᔥᐱᔒᐦᑭᑭᓂᐎᒡ ᒑᒀᓐ ᑭᔮᐦ ᐋ ᐃᔑ ᒌᐦᑳᔮᔨᐦᑖᑯᐦᒡ ᒑᒀᓐ ᐋ ᓂᑎᐙᔨᐦᑖᑯᐦᒡ ᐊᓂᑖᐦ ᐊᑎᒫᐲᓯᒽ᙮ 

!
ᐋ ᐐᐦ ᐃᔑ ᐱᑯᐦᑖᑭᓂᐎᒡ 4: ᒥᓯᐙ ᐋ ᐃᔑ ᐋᐱᑎᔒᔥᑎᐙᑭᓂᐎᒡ ᐄᔨᔨᐅᒡ, ᐋᐅᒄ ᒋᐱᐦ 
ᒋᔅᒋᓂᐙᐱᐦᑖᑭᓂᐎᐤ ᐄᔨᔨᐤ ᐃᔑᐦᑣᐎᓐᐦ ᑭᔮᐦ ᐋ ᐃᔅᐱᔨᐦᐄᑯᒡ ᒑᒀᔨᐤ ᐄᔨᔨᐅᒡ᙮  

!
ᐋ ᐐᐦ ᐃᔑ ᐱᑯᐦᑖᑭᓂᐎᒡ 5: ᒑ ᒑᔥᑎᓈᑖᔮᔨᐦᑖᑯᐦᒡ ᐄᔨᔨᐅᒡ ᒑ ᑎᐹᔨᐦᑎᐦᒡ ᑭᔮᐦ ᒑ ᐱᒥᐱᔨᐦᑖᒡ 
ᓂᑐᐦᑯᔨᓐ ᑭᔮᐦ ᐐᒋᐦᐄᐙᐎᓐ ᐋ ᐃᔑ ᐱᒥᐱᔨᐦᑖᑭᓂᐎᔨᒡ᙮ ᐆ ᒫᒃ ᒑ ᒌ ᐃᐦᑎᓈᓂᐎᒡ, ᒑ 
ᑯᔨᔅᑯᓯᓂᐦᐄᑭᓂᐎᒡᐦ ᑭᔮᐦ ᒑ ᐋᐦᑎᓯᓂᐦᐄᑭᓂᐎᒡᐦ ᒫᒀᒡ ᐋ ᐃᐦᑎᑯᐦᒡᐦ ᐐᔓᐙᐎᓐᐦ ᐆ ᒑ ᒌ ᓅᑯᐦᒡ 
ᐋ ᐃᔑ ᓈᓈᑭᒋᐦᑖᑭᓂᐎᒡ, ᐋ ᐃᔑ ᐅᒋᒫᐅᓈᓂᐎᒡ ᑭᔮᐦ ᐋ ᐃᔑ ᒥᔅᑭᐎᓰᓈᓂᐎᒡ ᐅᑖᐦ ᓂᑐᐦᑯᔨᓐ 
ᑭᔮᐦ ᐐᒋᐦᐄᐙᐎᓐ ᐋ ᓈᓈᑭᒋᐦᑖᑭᓂᐎᒡ᙮ 

!



ᐋ ᐐᐦ ᐃᔑ ᐱᑯᐦᑖᑭᓂᐎᒡ 6: ᒑ ᐅᔑᐦᑖᑭᓂᐎᒡ ᒑᒀᓐ ᒑ ᒋᔅᒋᓂᐙᐱᐦᑖᑭᓂᐎᒡ ᒑ ᒌ 
ᐱᒥᐱᔨᐦᑖᑭᓂᐎᒡ ᓂᑐᐦᑯᔨᓐ ᑭᔮᐦ ᐐᒋᐦᐄᐙᐎᓐ ᐊᓂᑖᐦ ᐄᔨᔨᐤ ᐃᐦᑖᐎᓐᐦ, ᑭᔮᐦ ᒑ ᒋᔅᒌᐦᑖᑭᓂᐎᒡ ᐋ 
ᐃᔑ ᓂᑎᐙᔨᐦᑖᑯᐦᒡ ᐊᓂᑦᐦ ᐹᐦᐹᔨᒄ ᐃᐦᑖᐎᓐᐦ᙮ 

!
ᐋ ᐐᐦ ᐃᔑ ᐱᑯᐦᑖᑭᓂᐎᒡ 7: ᒑ ᐅᔑᐦᑖᑭᓂᐎᒡ ᐄᔨᔨᐤ ᐐᒋᐦᐄᐙᐤ ᐐᔓᐙᐎᓐ ᑭᔮᐦ ᒑ 
ᒫᒨᐱᔨᐦᑖᑭᓂᐎᒡᐦ ᐐᒋᐦᐄᐙᐤ ᐋᐱᑎᓰᐎᓐᐦ ᐅᐦᒋ ᐊᓂᐦᐄ ᑖᐱᔥᑯᓐ ᐋ ᐊᑎ ᐃᔑᓈᑯᐦᒡᐦ, ᐋ ᐃᔥᐱᔥ 
ᒥᔪᐱᔨᒡᐦ ᑭᔮᐦ ᐋ ᐃᔥᐱᔖᒡᐦ ᐋᒄ ᒫᒃ ᒑ ᒌ ᐃᔑ ᐱᒥᐱᔨᐦᑖᑭᓂᐎᒡᐦ ᐋ ᐃᔑ ᓂᑎᐙᔨᐦᑎᐦᒡ 
ᐄᔨᔨᐅᒡ᙮ 

!
ᐋ ᐐᐦ ᐃᔑ ᐱᑯᐦᑖᑭᓂᐎᒡ 8: ᒑ ᐐᒋᐦᑖᑭᓂᐎᒡ ᒑ ᒌ ᒌᑭᐎᐱᔨᐦᑖᑭᓂᐎᒡ ᐄᔨᔨᐤ ᓂᑐᐦᑯᐦᐄᐙᐎᓐ 
ᐊᓂᑖᐦ ᓂᑐᐦᑯᔨᓐ ᑭᔮᐦ ᐐᒋᐦᐄᐙᐎᓐ ᐋ ᓈᓈᑭᒋᐦᑖᑭᓂᐎᒡ (ᐋᐅᒄ ᐊᓐ ᐄᔨᔨᐅᒡ ᐋ ᐃᐦᑎᒡ ᐋ 
ᐅᐦᒋ ᐙᐐᒋᐦᐄᑐᒡ) 

  

ᐋ ᐐᐦ ᐃᔑ ᐱᑯᐦᑖᑭᓂᐎᒡ 9: ᒑ ᐃᔮᔅᑯᔨᔥᑖᑭᓂᐎᒡ ᐃᔑ ᓃᔥᑖᒥᐦᒡ ᐅᐦᒋ ᐋ ᒋᔅᑯᑎᒧᐙᑭᓂᐎᒡ 
ᐄᔨᔨᐅᒡ ᒑ ᒌ ᐃᑖᐱᑎᓰᒡ ᓂᑐᐦᑯᔨᓂᒡ, ᓂᑐᐦᑯᔨᓂᔅᒀᐅᒡ, ᐐᒋᐦᐄᐙᐤ ᐋᐱᑎᓰᓯᐅᒡ, ᑯᑎᑭᒡ ᓂᑐᐦᑯᔨᓐ 
ᐋᐱᑎᓰᓯᐅᒡ, ᑳ ᓈᓈᑭᒋᐦᑖᒡ ᒑᒀᔨᐤ, ᑳ ᐱᒥᐱᔨᐦᑖᒡ ᒑᒀᔨᐤ ᑭᔮᐦ ᑯᑎᑭᒡ ᐋᐱᑎᓰᓯᐅᒡ ᐊᓂᑖᐦ 
ᓂᑐᐦᑯᔨᓐ ᑭᔮᐦ ᐐᒋᐦᐄᐙᐎᓐ ᐋ ᓈᓈᑭᒋᐦᑖᑭᓂᐎᒡ᙮ 

!
ᐋ ᐐᐦ ᐃᔑ ᐱᑯᐦᑖᑭᓂᐎᒡ 10: ᒑ ᐅᔑᐦᑖᑭᓂᐎᒡ ᒑ ᐅᐦᒋ ᒋᓯᒑᔨᐦᑎᒥᐦᐄᐙᒡ ᒑ ᒌ 
ᑳᐦᒋᔥᑎᓈᑭᓂᐎᒡ ᑭᔮᐦ ᒑ ᒌ ᑭᓂᐙᔨᒫᑭᓂᐎᒡ ᐋᐱᑎᓰᓯᐅᒡ, ᐋᒄ ᒫᒃ ᒑ ᐃᔑᓈᑯᐦᒡ ᐋ ᒥᔻᒡ ᐋ 
ᐐᒋᓈᓂᐎᒡ ᑭᔮᐦ ᐋ ᐋᐱᑎᓰᓈᓂᐎᒡ ᐊᓂᑖᐦ ᐄᔨᔨᐤ ᐃᐦᑖᐎᓐᐦ᙮


